
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

_________ 2015 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆՈՐ ՏԵՍՉԱԿԱՆ ՀԱՄԱԿԱՐԳԻՆ ԱՆՑՆԵԼՈՒ 

ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ
Հիմք ընդունելով «Տեսչական մարմինների մասին» ՀՀ օրենքի 19-րդ հոդվածի 8-րդ մասը` Հայաստանի Հանրապետության կառավարությունը որոշում է.
1. Հաստատել Հայաստանի Հանրապետությունում նոր տեսչական համակարգին անցնելու ծրագիրը՝  համաձայն հավելվածի:
2.  Սահմանել, որ յուրաքանչյուր տեսչական մարմին ստեղծվում է սույն որոշման հավելվածի N 1-ից N 25 կետերի քայլերի հաջորդականությամբ:
3.  Սահմանել, որ 2015 թվականին կստեղծվեն առնվազն 3 նոր տեսչական մարմիններ, իսկ 2016 և 2017 թվականներին նոր տեսչական մարմինները կստեղծվեն ՀՀ վարչապետին կից Տեսչական բարեփոխումների համակարգման խորհրդի որոշմամբ սահմանված քանակով և հերթականությամբ:
4.  Սույն որոշման 3-րդ կետով սահմանված տեսչական մարմինները ստեղծվում են ՀԳՄ-ների կազմերում գործող տեսչությունների և վերահսկողական գործառույթներ իրականացնող գործակալությունների, ծառայությունների, կառուցվածքային և առանձնացված ստորաբաժանումների, ՊՈԱԿ-ների և այլ կազմակերպաիրավական ձև ունեցող մարմինների օպտիմալացման միջոցով:
5. Նոր տեսչական մարմինի  ստեղծմանը հավանություն է տալիս ՀՀ վարչապետին կից տեսչական բարեփոխումների համակարգման խորհուրդը: 
6. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ





     Հ. ԱԲՐԱՀԱՄՅԱՆ
Հավելված
 ՀՀ կառավարության 2015 թվականի թիվ Ն որոշման
ԾՐԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆՈՐ ՏԵՍՉԱԿԱՆ ՀԱՄԱԿԱՐԳԻՆ ԱՆՑՆԵԼՈՒ 
	NN
	Միջոցառման անվանումը
	Ակնկալվող արդյունքը
	Պատասխանատու մարմինը
	Համակարգողը
	Կատարման ժամկետը
	Ֆինանսավորման աղբյուրը

	
	1
	2
	3
	4
	5
	6

	1. 
	«Տեսչական մարմինների միասնական բողոքարկման հանձնաժողովի աշխատակարգը, բողոքարկման հանձնաժողովի անդամների առաջադրման կարգը, բողոքարկման հանձնաժողովին ներկայացվող դիմում-բողոքի ձևը և դիմում-բողոք ներկայացրած անձին նիստի անցկացման վայրի ու ժամանակի վերաբերյալ ուղարկվող ծանուցագրի ձևը հաստա​տելու մասին» ՀՀ կառավարության որոշման նախագիծ
	Միասնական բողոքարկման հանձնաժողովի բնականոն աշխատանքների ապահովում` «Տեսչական մարմինների մասին» ՀՀ օրենքի պահանջներին համահունչ:
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	Կատարված է
	

	2. 
	«Տեսչական մարմինների կառավարման խորհուրդների աշխատակարգի օրինակելի ձևը և կառավարման խորհրդի անդամների առաջադրման կարգը հաստատելու մասին» ՀՀ կառավարության որոշման նախագիծ
	Տեսչական մարմինների ստեղծման համար անհրաժեշտ իրավական ակտերի ընդունում
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	2015թ. մայիս երրորդ տասնօրյակ
	

	3. 
	«Հանրությունից ստացվող բողոքների ընդունման ընդհանուր կարգը սահմանելու մասին» ՀՀ կառավա​րության որոշման նախագիծ
	«Տեսչական մարմինների մասին» ՀՀ օրենքի պահանջների կատարման ապահովում
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	2015 թ.  մայիս երրորդ տասնօրյակ
	

	4. 
	«Տեսչական մարմինների որակի ապահովման ստորա​բաժանումների կազմակերպման և գործունեության կարգը հաստատելու մասին» ՀՀ կառավարության որոշման նախագիծ
	«Տեսչական մարմինների մասին» ՀՀ օրենքի պահանջների կատարման ապահովում
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	2015 թ. մայիսի երկրորդ տասնօրյակ
	

	5. 
	«Տեսչական մարմինների գործունեության կատարո​ղա​կանի գնահատման սկզբունքները, չափորոշիչները և կարգը հաստատելու մասին» ՀՀ կառավարության որոշման նախագիծ
	«Տեսչական մարմինների մասին» ՀՀ օրենքի պահանջների կատարման ապահովում
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	2015 թ. մայիսի երրորդ տասնօրյակ
	

	6. 
	«Տեսչական մարմնի կանոնադրության օրինակելի ձևը հաստատելու մասին» ՀՀ կառավարության որոշման նախագիծ (ՀՀ ԿՈ 2013թ. 856-Ն որոշումը ուժը կորցրած ճանաչելու մասին)
	«Տեսչական մարմինների մասին» ՀՀ օրենքի պահանջների կատարման ապահովում
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	2015 թ. մայիսի երրորդ տասնօրյակ
	

	7. 
	«Տեսչական մարմինների էլեկտրոնային տեղեկատվա​կան համակարգի ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման, ինչպես նաև հան​րու​թյանը տեղեկատվություն տրամադրելու կարգը սահմանելու մասին» ՀՀ կառավարության որոշման նախագիծ
	«Տեսչական մարմինների մասին» ՀՀ օրենքի պահանջների կատարման ապահովում
	ՀՀ էկոնոմիկայի նախարարության տեսչական բարեփոխումների խումբ
	ՀՀ-ում տեսչական բարեփոխումների համակարգման խորհուրդ
	2015 թ. մայիսի երրորդ տասնօրյակ
	

	
	Ստեղծվող տեսչական մարմինների ձևավորման քայլերը ըստ հաջորդականության

	
	Միջոցառման անվանում
	Պատասխանատու մարմիններ

	1. 
	Քարտեզագրում (օպտիմալացվող տեսչական մարմինների ոլորտներում)
	ՀՀ էկոնոմիկայի նախարարության տեսչական բարեփոխումների խումբ

	2. 
	Մեկ պետական մարմնի ներսում նպատակների և գործառույթների միջև շահերի բախման, կրկնորդման դեպքերի վերհանում
	ՀՀ էկոնոմիկայի նախարարության տեսչական բարեփոխումների խումբ

	3. 
	Երկու տարբեր պետական մարմինների նպատակների և գործառույթների միջև խաչման, կրկնորդման դեպքերի վերհանում
	ՀՀ էկոնոմիկայի նախարարության տեսչական բարեփոխումների խումբ

	4. 
	Երկուսից ավելի պետական մարմինների միջև նպատակների, վերահսկողական գործառույթների, կրկնորդման դեպքերի վերհանում
	ՀՀ էկոնոմիկայի նախարարության տեսչական բարեփոխումների խումբ

	5. 
	Քարտեզագրման արդյունքների վերլուծություն, լուծումների վերաբերյալ առաջարկությունների ներկայացում (Տեսչական մարմինների տեղակայում) Տեսչական բարեփոխումների համակարգման խորհրդի հավանությանը
	ՀՀ էկոնոմիկայի նախարարության տեսչական բարեփոխումների խումբ

	6. 
	Քարտեզագրման աշխատանքներին զուգընթաց գործող/միավորվող տեսչությունների գույքագրում (այդ թվում բոլոր պահպանման և ընթացիկ գործունեության համար առկա/տրամադրվող ռեսուրսների, ինչպես նաև այլ աղբյուրներից տրամադրվող ֆինանսական, գույքային և այլ միջոցների)
	ՀՀ էկոնոմիկայի նախարարության տեսչական բարեփոխումների խումբ

	7. 
	Տեսչական մարմնի կանոնադրության և կառուցվածքի  մշակում
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ


	8. 
	Ստեղծվող տեսչական մարմնի բյուջեյի նախահաշվի կազմում
	ՀՀ էկոնոմիկայի նախարարության տեսչական բարեփոխումների խումբ,
ՀՀ ֆինանսների նախարարություն,
Օպտիմալացվող մարմիններ

	9. 
	Տեսչական մարմնի ամրակցված գույքի ցանկի ձևավորում
	ՀՀ էկոնոմիկայի նախարարության տեսչական բարեփոխումների խումբ

ՀՀ ֆինանսների նախարարություն

Օպտիմալացվող մարմիններ

ՀՀ ԿԱ պետ գույքի կառավարման վարչություն

	10. 
	Տեսչական մարմնի ստեղծման, կանոնադրության և կառուցվածքի հաստատման, ինչպես նաև ամրակցվող գույքի ցանկի մասին ՀՀ կառավարության որոշման նախագիծ: «Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ սահմանելու մասին» ՀՀ վարչապետի 2008թ. թիվ 620 որոշման մեջ փոփոխություններ կատարելու մասին ՀՀ վարչապետի որոշման նախագիծ
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

	11. 
	Տեսչական մարմնի կառավարման խորհրդի կազմավորում
	ՀՀ էկոնոմիկայի նախարարության տեսչական բարեփոխումների խումբ
ՀՀ կառավարության աշխատակազմ

	12. 
	Ստեղծվող խորհրդի առաջին կազմում պետական մարմինների կողմից իրենց ներկայացուցիչների ներգրավման վերաբերյալ հայտերի ընդունում
	ՀՀ էկոնոմիկայի նախարարության տեսչական բարեփոխումների խումբ

	13. 
	Ստեղծվող խորհրդի առաջին կազմում հասարակական և գիտական կազմակերպությունների ներկայացուցիչների ընտրության համար ՀՀ կառավարության աշխատակազմի կողմից հայտարարության հրապարակում
	ՀՀ էկոնոմիկայի նախարարության տեսչական բարեփոխումների խումբ

ՀՀ կառավարության աշխատակազմ

	14. 
	«Տեսչական մարմնի կառավարման խորհրդի անդամների կազմը հաստատելու մասին» ՀՀ վարչապետի որոշում
	ՀՀ էկոնոմիկայի նախարարության տեսչական բարեփոխումների խումբ

ՀՀ կառավարության աշխատակազմ

	15. 
	Տեսչական մարմնի պաշտոնի անձնագրերի մշակում
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

	16. 
	ՀՀ քաղաքացիական ծառայության խորհրդի որոշում տեսչական մարմնի քաղ. ծառայության պաշտոնների անվանացանկերը և պաշտոնի անձնագրերը հաստատելուն համաձայնություն տալու մասին
	ՀՀ ՔԾԽ

ՀՀ էկոնոմիկայի նախարարության տեսչական բարեփոխումների խումբ



	17. 
	Աշխատանքի ընդունելության, վերապատրաստման, որակավորման բանավոր հարցազրույցի և գրավոր թեստերի մշակում
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

	18. 
	Վերապատրաստման, ուսուցման ծրագրերի մշակում և ՀՀ ՔԾԽ հաստատման ներկայացում
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

ՀՀ ՔԾԽ

	19. 
	Լիազոր մարմնի ղեկավարի հրաման Տեսչական մարմնի հաստիքացուցակը հաստատելու մասին
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

	20. 
	Տեսչական մարմնում թափուր պաշտոնների մրցույթների հայտարարում
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

ՀՀ ՔԾԽ

	21. 
	Տեսչական մարմնի պաշտոններում համապատասխան նշանակումներ
	Համապատասխան պետական մարմիններ և պաշտոնատար անձիք

	22. 
	Տեսչական մարմնի կայքի ստեղծում
	ՀՀ էկոնոմիկայի նախարարության տեսչական բարեփոխումների խումբ

Օպտիմալացվող մարմիններ

	23. 
	Տեսչական մարմինների ծառայողների համար ՀՀ քաղաքացիական ծառայության խորհրդի աջակցությամբ վերապատրաստումների կազմակերպում
	ՀՀ էկոնոմիկայի նախարարության տեսչական բարեփոխումների խումբ

ՀՀ ՔԾԽ

	24. 
	Բազմակողմանի և նպատակաուղղված ռազմավարական տարեկան ծրագրի մշակում/հաստատում
	ՀՀ էկոնոմիկայի նախարարության տեսչական բարեփոխումների խումբ

ՀՀ ՔԾԽ

	25. 
	Արդյունքների ամփոփում, ներկայացում ՀՀ վարչապետին կից Տեսչական բարեփոխումների համակարգման խորհրդին
	ՀՀ էկոնոմիկայի նախարարության տեսչական բարեփոխումների խումբ


ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆՈՐ ՏԵՍՉԱԿԱՆ ՀԱՄԱԿԱՐԳԻՆ ԱՆՑՆԵԼՈՒ 

ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» 

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը

Հայաստանի Հանրապետությունում 2009 թվականից մեկնարկած տեսչականա բարեփոխումների շարունակականության ապահովում` «Տեսչական մարմինների մասին» ՀՀ օրենքին և «Հայաստանում տեսչական համակարգի օպտիմալացման հայեցակարգ և գործողությունների համառոտ ծրագրին» համապատասխան: 
2. Ընթացիկ իրավիճակը և խնդիրները

Հայաստանի Հանրապետությունում 2009 թվականից մեկնարկած տեսչականա բարեփոխումների արդյունքում գրեթե բոլոր տեսչություններում ներդրվել է ռիսկի վրա հիմնված ստուգումների համակարգ: Գործող տեսչական համակարգում Հայաստանում ստուգումներն իրականացվում են «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի համաձայն: Ստուգում իրականացնող մարմինների նպատակն է ստուգել տնտեսավարող սուբյեկտի կողմից ծավալած փաստացի գործունեության համապա​տաս​խանությունը գործող օրենքների և այլ իրավական ակտերի պահանջներին, այդպիսով հանրությանը զերծ պահելով դրանց անհամապատասխանության արդյունքում հնարավոր վտանգներից, վտանգավոր սննադամթերքից, վարակիչ հիվան​դություն​ներից, վտանգավոր աշխատանքից, որը ներկայումս իրականացվում է 17 տարբեր պետական մարմինների կողմից:
Հայաստանում գործում է տեսչությունների երեք մակարդակ.

1) Տարբեր նախարարությունների աշխատակազմերում գործող տեսչություններ,

2) ՀՀ կառավարությանն առընթեր անշարժ գույքի կադաստրի պետական կոմիտե

3) Նախարարության պետական կառավարման ոլորտում գործող առանձին պետական մարմին` ՀՀ գյուղատնտեսության նախարարության սննդամթերքի անվտանգու​թյան պետական ծառայություն:

Տարբեր նախարարությունների աշխատակազմերում գործող տեսչություն​ներում կառավարումն իրականացվում է նախարարի, իսկ ղեկավարումը` տեսչության պետի կողմից: ՀՀ գյուղատնտեսության նախարարության սննդամթերքի անվտանգության պետական ծառայության կառավարումը մեծամասամբ իրականացվում է ծառայության պետի կողմից:

Ելնելով կառավարման համակարգի տարբերություններից՝ տարբեր են նաև վերոնշյալ մարմինների հաշվետվողականության սկզբունքները: Նախարարություն​ների աշխատակազմերում գտնվող տեսչությունների պետերը հաշվետու են համապատասխան նախարարներին, իսկ ՀՀ գյուղատնտեսության նախարարության սննդամթերքի անվտանգության պետական ծառայության պետը հաշվետու է ՀՀ Նախագահին, ՀՀ կառավարությանը և ՀՀ վարչապետին: 

Տարբեր են նաև ստուգում իրականացնող մարմինների կառուցվածքները` դրանց մի մասը (օր. Կրթության պետական տեսչություն, Աուդիտորական գործունեության հսկողության տեսչությունը) բաղկացած են բացառապես կենտրոնական ապարատից, իսկ մի մասն (օր. Շուկայի վերահսկողության պետական տեսչություն, Բնապահպանական պետական տեսչություն, Առողջապահական պետական տեսչություն) ունեն նաև տարածքային ստորաբաժանումներ: 

Կան ստուգում իրականացնող մարմիններ, որոնք բաղկացած են միայն տեսուչներից և չունեն վարչական աշխատակիցներ կամ ունեն ոչ բավարար քանակությամբ վարչական աշխատակիցներ, ինչը խոչնդոտում է վերջիններիս արդյունավետ աշխատանքին:

Տեսչությունները, բացի ՀՀ ֆինանսների նախարարության  հարկային և մաքսային մարմինների, հիմնականում չունեն տվյալների էլեկտրոնային բազա և տնտեսվարող սուբյեկների վերաբերյալ տվյալները և ստուգումների արդյունքները պահում են թղթային տարբերակով: Որոշ դեպքերում թղթային տարբերակներն ամբողջական չեն և ունեն համակարգման կարիք: Որոշ տեսչություններ մշակել կամ մշակում են ստուգումներին առչվող տվյալների բազաներ, որոնց մի մասը ներառում է տեղեկատվություն տնտեսվարող սուբյեկտների և ռիսկային չափանիշների վերաբերյալ: Առանձին տեսչություններում պահվող և օգտագործվող տվյալների բազաներից և ոչ մեկը ինտեգրված չէ այլ տեսչությունների հետ համատեղ կամ առանձին օգտագործման համար նախատեսված տվյալների բազաներին:
Տեսչությունների միջև անհրաժեշտ տեղեկատվության փոխանակումն իրակա​նացվում է գրավոր դիմում-հարցման միջոցով: Տեղեկատվությունը փոխանակվում է ոչ թե տեսչությունների, այլ նախարարությունների միջև, իսկ որոշ դեպքերում նաև ՀՀ կառավարության միջոցով: 

Վերլուծելով Հայաստանի Հանրապետության գործող տեսչական համակարգը հստակ երևում է, որ չնայած վերջին տարիների ՀՀ կառավարության և միջազգային կազմակերպությունների ջանքերին, ՀՀ տեսչական համակարգը դեռևս լիարժեք չի համապատասխանում միջազգային չափանիշներին և չի համարվում արդյունավետ համակարգ:

Տեսչական բարեփոխումների շարունակականությունը ապահովելու, արդյունավետ և արդիական տեսչական համակարգ ձևավորելու համար ՀՀ կառավարությունը ձեռնամուխ է եղել իրակա​նացնել տեսչական համակարգի և ստուգումների օպտիմալացման ծրագիրը, որը նպատակ ունի օպտիմալ թվով մարմինների և տեսուչների միջոցով իրականացնել առավել բարձր արդյու​նավետու​թյամբ ստուգումներ, որոնք կբերեն հանրությանը մատուցվող ծառայու​թյուն​ների որակի բարձրացմանը և պետական ռեսուրսների արդյունավետ օգտագործմանը: 

 Ներկայում ստուգումների իրականացման գործընթացում առկա է գործառույթների կրկնորդում` վերահսկման միևնույն օբյեկտը միևնույն հարցով «ստուգման է ենթարկվում» բազմակի անգամ` տարբեր տեսչությունների կողմից: Հաճախ պարզ չի լինում տեսչության իրավասության ոլորտը և շրջանակը:

Տեսչական մարմինների միավորումն ըստ ոլորտների ներկայիս ձևավորված համաշխարհային լավագույն մոտեցումն է: Ըստ նույն մոտեցման` անվտանգության մակարդակը կարելի է բարձրացնել ոչ թե ստուգումների քանակի անընդհատ ավելացմամբ, այլ պետական ռեսուրսների արդյունավետ կառավարման և ստուգումների թիրախավորման միջոցով: Պետական ռեսուրսների արդյունավետ օգտագործում նշանակում է, որ պետությունը պետք է հնարավորինս բացառի տարբեր մարմինների իրավասությունների կրկնորդումները: 

3. Կարգավորման նպատակը և բնույթը
Կարգավորման հիմնական նպատակը Հայաստանի Հանրապետությունում 2009 թվականից մեկնարկած տեսչականա բարեփոխումների շարունակականության ապահովումն է տեսչական մարմինների օպտիմալացման միջոցով, որը բխում է «Տեսչական մարմինների մասին» ՀՀ օրենքի պահանջներից:
4. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարության ներքո գործող տեսչական բարեփոխումների խումբ

5. Ակնկալվող արդյունքը

Տեսչական գործընթացի արդյունավետության բարձրացումը, որը ֆիսկալ նպատակ չի հետապնդում, այսինքն ստուգում իրականացնող մարմինների արդյունավետությունը չի չափվելու գանձված տուգանքների քանակով ու մեծությամբ:

Ընդհանուր առմամբ ծրագրի նպատակն է`

1. Պետության համար` ռեսուրսների առավել օպտիմալ և արդյունավետ օգտագործում,

2. Գործարարների համար` առավել ազատ և ճնշումներից զերծ միջավայրի ապահովում,
3. Սպառողների համար` անվտանգության ապահովում

6. Այլ տեղեկություններ (եթե այդպիսիք առկա են)
-

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆՈՐ ՏԵՍՉԱԿԱՆ ՀԱՄԱԿԱՐԳԻՆ ԱՆՑՆԵԼՈՒ 

ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Որոշման ընդունման կապակցությամբ նախատեսվում է փոփոխություններ և/կամ լրացումներ կատարել օպտիմալացվող տեսչությունների իրավական ակտերում:
2. Միջազգային պայմանագրերով ստանձնած պարտավորությունների հետ համապատասխանությունը

-

3. Այլ տեղեկություններ (եթե այդպիսիք առկա են)
    -
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆՈՐ ՏԵՍՉԱԿԱՆ ՀԱՄԱԿԱՐԳԻՆ ԱՆՑՆԵԼՈՒ 

ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ
Որոշման ընդունման կապակցությամբ նախատեսվում է իրականացնել տեսչությունների օպտիմալացում որի արդյունքում պետական բյուջեում ծախսերի և եկամուտների նվազեցման կամ ավելացման հաշվարկներ չեն կատարվել:
